
திருக்குறள் எளிய உரை பொருள்

62. ஆள்வின்ை உடைமை (விடா முயற்சியோடு காரியம் செய்வது)

அருமை உடைத்து என்று அசாவாமை வேண்டும்; பெருமை முயற்சி தரும். 611 செய்ய முடியாத காரியம் என்று சோர்ந்து விடாமல், முயற்சி செய்ய வேண்டும். அப்படிப்பட்ட அருமையான காரியம், முயற்சியினால் பெருமை உண்டாகும்.

வினைக்கண் வினைகெடல் ஒம்பல்-வினைக் குறை தீர்ந்தாரின் தீர்ந்தன்று, உலகு ! 612 ஆரம்பித்த ஒரு காரியத்தை முடிக்காமல், அரை குறையாக விட்டு விடுகின்றவரை உலகத்தாரும் கைவிட்டு விடுவார்கள் ஆகையால், செய்யும் காரியத்தில் முயற்சி எடுக்காமல் இருக்கக் கூடாது.

தாளாண்மை என்னும் தகைமைக்கண் தங்கிற்றேவேளாண்மை என்னும் செருக்கு. 613 மற்றவருக்கு உதவி செய்வது என்னும் உயர்ந்த குணம், முயற்சி என்னும் சிறந்த பண்பில் அடங்கி இருக்கிறது. தாளாண்மை இல்லாதான் வேளாண்மை, பேடி கை வாள் ஆண்மை போல, கெடும். 614 முயற்சியே செய்யாமல் இருக்கின்றவன், பிறருக்கு உதவி செய்ய ஆசைப்படுவது, வலிமை இல்லாதவன் (பேடி) வாளைக் கையில் ஏந்திப் போர் புரிய நிற்பது போல, பயன் இல்லாமல் போகும்.

இன்பம் விழையான், வினை விழைவான் தன் கேளிர் துன்பம் துடைத்து ஊன்றும் துரண். - 615 தன்னுடைய இன்பத்தை மட்டும் விரும்பாமல் தான் எடுத்துக் கொண்ட காரியத்தை முடிக்க விரும்புகின்றவன், தன்னுடைய சுற்றத்தாரின் துன்பங்களைப் போக்கி, தாங்கி நிற்கும் தூண் போன்றவன்.

130











[image: ]

[image: ]

"https://ta.wikisource.org/w/index.php?title=பக்கம்:திருக்குறள்_எளிய_உரை.pdf/132&oldid=697266" இலிருந்து மீள்விக்கப்பட்டது


				
			

			
			

		
		
		  
  	
  		 
 
  		
  				Last edited on 30 மார்ச்சு 2018, at 15:15
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: விக்கிமூலம்]



				 இப்பக்கம் கடைசியாக 30 மார்ச்சு 2018, 15:15 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








